
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
18 փետրվարի 2015 թվականի №24Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2007 ԹՎԱԿԱՆԻ ՓԵՏՐՎԱՐԻ 2-Ի №24Ա ԵՎ 2014 ԹՎԱԿԱՆԻ ՍԵՊՏԵՄԲԵՐԻ 3-Ի №350Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 

Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 12-րդ հոդվածի 1-ին մասը, 17.1 հոդվածը, Հայաստանի Հանրապետության հանրային ծառայությունները կարգավորող հանձնաժողովի 2011 թվականի մայիսի 11-ի «Ռադիոհաճախականություն​ների օգտագործման թույլտվու​թյունների կասեցման և դադարեցման կարգը հաստատելու մասին» №231Ն որոշումը և հաշվի առնելով առնելով «Առէկսիմբանկ-Գազպրոմբանկի խումբ» փակ բաժնե​տիրական ընկերության 2015 թվականի փետրվարի 4-ի №Հ08/418 գրությունը` Հայաստանի Հանրապետության հանրային ծառայությունները կարգավորող հանձնաժողովը 
որոշում է.

1. Ուժը կորցրած ճանաչել Հայաստանի Հանրա​պետության հանրային ծառայություն​ները կարգա​վո​րող հանձնաժողովի՝

1)  2007 թվականի փետրվարի 2-ի «Առէկսիմբանկ» փակ բաժնետիրական ընկերությանը ռադիո​հաճախակա​նությունների օգտա​գործման թույլտվություն տրամադրելու մասին» №24Ա որոշումը,

2)  2014 թվականի սեպտեմբերի 3-ի «Առէկսիմբանկ» փակ բաժնետիրական ընկերության №0061 թույլտվությունը վերաձևակերպելու և դրանում փոփո​խություններ կատարելու մասին» №350Ա որոշումը:

2. «Առէկսիմբանկ-Գազպրոմբանկի խումբ» փակ բաժնե​տիրական ընկերությանը` սույն որոշումն ուժի մեջ մտնելու պահից տասնօրյա ժամկետում Հայաստանի Հանրապետության պետա​կան բյուջե (հաշվեհամար` №900005281812) վճարել ռադիո​​​հա​ճախականության օգտագործման վճարի մասով մինչև 2015 թվականի փետրվարի 6-ն առաջացած տասը հազար դրամ պարտքը:
3.  Ընդունել ի գիտություն, որ «Առէկսիմբանկ-Գազպրոմբանկի խումբ» փակ բաժնե​տիրական ընկերությունն իրավասու է`
1)  սույն որոշման հրապարակումից հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու այն.

2) սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:

4. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 

 Ռ.ՆԱԶԱՐՅԱՆ 
 ք.Երևան
 18 փետրվարի 2015թ.

